
CONVENIO DE COLABORACION ENTRE A CONSELLERIA DE CULTURA E TURISMO E A
UNIVERSIDADE DA CORUNA PARA A REALIZACION DE PRACTICAS ACADEMICAS EXTERNAS
CURRICULARES OU EXTRACURRICULARES DO ALUMNADO DA UDC EN ARQUIVOS E MUSEOS DA
CONSELLERIA DE CULTURA E TURISMO.

Santiago de Compostela, a 5 de agosto de 2019
REUNIDOS

Dunha parte, D. Roman Rodriguez Gonzalez, actuando en representacion da Conselleria de Cultura
e Turismo, en virtude do seu cargo de conselleiro para o que foi nomeado en virtude do Decreto
97/2018, do 26 de setembro, en exercicio das facultades que lle confire o artigo 34 da Lei 1/1983,
de 22 de febreiro, reguladora da Xunta e da sua Presidencia.

Da outra parte, D. Julio Ernesto Abalde Alonso, reitor magnifico da Universidade da Corufia, que
actlla en nome e representacion dela en virtude do Decreto 1/2016, do 8 de xaneiro, publicado no
Diario Oficial de Galicia n2 5, de 11 de xaneiro de 2016, do seu nomeamento, e polas facultades
conferidas pola Lei organica 6/2001, de 21 de decembro, modificada pola Lei Organica 4/2007, do
12 de abril, de Universidades e o Decreto 101/2004, do 13 de maio, modificado polo Decreto
194/2007, do 11 de outubro, polo que se aproban os Estatutos da Universidade de A Coruiia.

Ambas as duas partes actian en virtude de poderes suficientes para comparecer neste acto e
vincularse, poderes ou capacidades que manifestan non lle foron modificados nin revogados.

Todas as partes recofiécense plena capacidade e lexitimacidn abonda para a formalizacién do
presente convenio e, para estes efectos,

EXPONEN

1. Que o Real decreto 592/2014, de 11 de xullo, que regula as practicas académicas externas dos
estudantes universitarios e o Regulamento de practicas académicas externas da UDC facultan
ao alumnado matriculado en ensinanzas impartidas pola universidade para realizar practicas
académicas externas, que poderan ser curriculares ou extracurriculares.

2. Que o Real decreto 1791/2010, de 30 de decembro, polo que se aproba o “Estatuto do
Estudante Universitario”, establece no seu art. 8.f) o dereito do alumnado 4 realizacién de
practicas curriculares ou extracurriculares, que poderan realizarse en entidades externas.

3. A adecuacion dos programas educativos as necesidades do mundo laboral constitie unha das
preocupaciéons da Universidade da Coruifa, de ai que sexa un dos seus obxectivos
complementar a sda formacién tedrica mediante as practicas en entidades que lles permita
cofiecer a realidade laboral.

4. Que a Conselleria de Cultura e Turismo ten interese en colaborar no sistema de formacidn
practica do alumnado da UDC.

As duas partes consideran necesario un maior achegamento entre o ambito laboral e a
universidade, para facilitar a futura insercién laboral do alumnado universitario mediante a
alternancia da sua formacidn tedrica con practicas externas, acadando ao mesmo tempo a
mellor cualificacién e insercion no ambito laboral.

5. Con este convenio preténdese regular a cooperacién educativa na que se delimiten as garantias
reciprocas do alumnado e a entidade colaboradora no desenvolvemento do periodo de
practicas.

6. A UDC comprométese ao respecto do dereito fundamental de proteccién de datos e de
privacidade, polo que cumprird de xeito leal co Regulamento (UE) 2016/679 do Parlamento
Europeo e do Consello, de 27 de abril de 2016, relativo d proteccion de datos das persoas fisicas
no que respecta ao tratamento de datos persoais e d libre circulacion destes datos e polo que
se derroga a Directiva 95/46/CE (Regulamento xeral de proteccion de datos), coa Lei 3/2018, de
proteccién de datos de caracter persoal e da garantia dos dereitos dixitais e co resto da
lexislacion espafiola aplicable nesta materia.

En consecuencia, acordan formalizar o presente convenio de colaboracién coas seguintes

CLAUSULAS

Primeira. OBXECTO.

1. As partes asinantes acordan establecer un programa para a realizacidn de practicas académicas
externas do alumnado da UDC nos arquivos e museos da Conselleria de Cultura e Turismo que
se relacionan, asi como para achegar as suas persoas expertas para aquela parte da docencia
tedrico-practica especializada que fose precisa. As practicas poderan ser:

a) Curriculares, contempladas nos plans de estudos.

b) Practicas conducentes a elaboracion dos traballos fin de grao / traballos fin de master,
segundo se contempla nos plans de estudo e demais normativa de aplicacion.

c) Extracurriculares ou complementarias.

2. O convenio fixa os mecanismos de colaboracién entre as partes coa finalidade de establecer
unha adecuada programacion, desenvolvemento e verificaciéon da colaboracion.

3. Os centros nos que se poderan desenvolver as practicas son os seguintes:
Museo das Peregrinacidns e de Santiago (Santiago de Compostela)

Museo de Belas Artes da Coruia

Museo Masso de Bueu (Pontevedra)

Museo Arqueoldxico Provincial de Ourense
Museo do Castro de Viladonga (Lugo)

Museo Etnoldxico de Ribadavia (Ourense)
Museo do Mar de Galicia en Vigo (Pontevedra)
Centro Galego de Arte Contemporanea (CGAC)
Arquivo do Reino de Galicia (A Coruiia)
Arquivo Histérico Provincial de Lugo

Arquivo Histérico Provincial de Ourense
Arquivo Histérico Provincial de Pontevedra
Arquivo de Galicia en Santiago de Compostela
Arquivo Xeral Territorial de Pontevedra
Arquivo Xeral Territorial de Vigo

Arquivo Xeral Territorial de Lugo

Parque Arqueoldxico de Campo Lameiro (Pontevedra)

Segunda. CONVOCATORIA DE PRACTICAS.

1. A UDC realizard, como minimo, unha convocatoria de practicas en cada curso académico na
que se concretara o numero de alumnos de practicas, garantindo os principios de
transparencia, publicidade e igualdade de oportunidades. A realizacién efectiva das practicas
convocadas poderd exceder o periodo ordinario do curso académico con limite até o 30 de
setembro do curso seguinte.

2. Corresponde a UDC a seleccidén do alumnado conforme aos principios de publicidade, mérito
e capacidade. No caso de que a convocatoria das practicas non concrete a valoracién dos
méritos, o érgano de seleccidn debera elaborar e publicar os ditos criterios antes da analise
dos expedientes.

3. En todo caso, teran prioridade nos procesos de seleccidon as practicas curriculares sobre as
extracurriculares. Asi mesmo outorgarase prioridade na eleccion e adxudicacion de practicas
ao alumnado con discapacidade, con obxecto de que poidan optar a empresas que tefian unha
adaptacién de medios para realizar as practicas.

4. Unha vez asignado o destino das practicas e antes do seu inicio, o alumnado ten que ter
formalizada a matricula.

Terceira. REQUISITOS DO ALUMNADO EN PRACTICAS.

Poderd realizar practicas nos arquivos e museos da Conselleria de Cultura e Turismo o alumnado
gue curse os estudos nas facultades da UDC que se relacionan no Anexo |l.

Para a realizacidn das practicas académicas externas o alumnado deberd cumprir os seguintes
requisitos:

a) Estar matriculado na titulacion a que se vinculan as practicas segundo as competencias que
debe adquirir o alumnado.

b) Non ter superados os créditos vinculados a estas practicas externas curriculares, e non ter
realizado o depdsito do titulo. O alumnado debera matricular os créditos correspondentes as
practicas curriculares adxudicadas.

c) Non ter cuberto o numero maximo de créditos de practicas externas extracurriculares e non
ter realizadas estas practicas na mesma entidade en convocatorias precedentes, agas que a
actividade que vai desenvolver sexa nun programa diferente, nunha unidade ou dispositivo
diferente ou non superase o limite maximo de horas nesa entidade e non ter realizado o
depdsito do titulo. O alumnado debera matricular os créditos correspondentes as practicas
extracurriculares adxudicadas.

d) Non manter ningunha relacidn contractual coa institucién ou entidade publica na que se van
realizar as practicas

Cuarta. NUMERO DE PRAZAS DE PRACTICAS.

O numero de prazas que se convoquen para realizar as practicas determinarao a Comision de
Seguimento deste convenio e concretarase nas convocatorias que faga a UDC.

A admisidon do alumnado en practicas da UDC nos arquivos e museos da conselleria estard
condicionada & capacidade dos centros para asumir a sia formacion de forma que sé se admitiran
en cada convocatoria un numero determinado fixado en funciéon das suas posibilidades de
admision.

Quinta. DURACION DAS PRACTICAS, REXIME DE PERMISOS E CONDICIONS DE RESOLUCION
ANTICIPADA DAS PRACTICAS.

1. A duracion das practicas sera a seguinte:

a) As practicas externas curriculares teran a duracién que estableza o plan de estudos
correspondente, nos termos establecidos polo artigo 12.6 do Real decreto 1393/2007, de 29
de outubro, polo que se establece a ordenacidn das ensinanzas universitarias oficiais.

b) As practicas externas extracurriculares teran unha duracién non superior ao cincuenta por
cento do curso académico, é dicir, 30 ECTS (ou sexa, 750 horas, considerando unha
equivalencia de 25h/ECTS).

2. Os horarios de realizacion das practicas estableceranse de acordo coas suas caracteristicas e as
dispofiibilidades da entidade colaboradora. Deberan ser compatibles coa actividade académica,
formativa e de representacién e participacién desenvolvida polo alumnado na universidade.

3. O réxime de permisos sera acordado pola UDC que debera comunicarllo a entidade
colaboradora. En todo caso, a entidade colaboradora deberd respectar as obrigas que se
deriven do cumprimento da actividade académica e formativa, asi como da representacion e
participacién do alumnado.

4. Podera ser excluido das practicas académicas o alumnado que incumpra as actividades
definidas no proxecto formativo ou as directrices marcadas polo titor ou titora da entidade
colaboradora. Neste caso, a UDC comunicard a entidade colaboradora esta circunstancia para,
a continuacion, dar por finalizada anticipadamente a realizacién da practica externa coa perda
dos dereitos formativos e, de ser o caso, econdmicos que corresponderan as persoas
beneficiarias.

5. No caso de que as practicas na entidade colaboradora non se axusten ao acordado coa
Comision de Titulo poderan ser rescindidas. Nestes casos, a Comision de Titulo ou érgano
competente debera ofrecer unha solucion para completar o periodo que lle reste & alumna ou
alumno para finalizar as practicas.

Asi mesmo, o alumnado en précticas podera, por causas xustificadas, solicitar a renuncia a elas,
o que deberd ser resolto pola vicerreitoria con competencias en materia de practicas
académicas.

Sexta. PROXECTO FORMATIVO DAS PRACTICAS.

O proxecto formativo no que se concretard a realizacion das practicas académicas externas debera
fixar os obxectivos educativos e as actividades que se vaian desenvolver. Os obxectivos
estableceranse considerando as competencias basicas, xenéricas, especificas e transversais que
debe adquirir o alumnado. Asi mesmo, os contidos das practicas definiranse de forma que
aseguren a relacién directa das competencias a adquirir cos estudos cursados. Este proxecto
formativo adecuarase ao contido especificado no anexo | a este convenio para a realizacién de
practicas académicas externas.

Sétima. VINCULACION DO ALUMNADO EN PRACTICAS COA ENTIDADE COLABORADORA.

1. A relacidon do alumnado en practicas coas entidades colaboradoras non terd en ninguln caso
caracter laboral e, polo tanto, non se podera acoller a ningunha modalidade contractual laboral
das previstas no “Estatuto dos Traballadores”.

2. As actividades estardn sempre orientadas a aprendizaxe practica titorizada, polo que o
alumnado en practicas non podera realizar tarefas de responsabilidade na entidade
colaboradora, nin as propias e exclusivas do seu persoal.

3. A entidade colaboradora non podera cubrir co alumnado en practicas ningln posto de traballo,
nin sequera con caracter eventual ou interino.

4. Durante o periodo de practicas non se podera formalizar ningln contrato de traballo entre a
entidade colaboradora e o alumnado.

Oitava.- ASEGURAMENTO DO ALUMNADO E RESPONSABILIDADE CIVIL.

1. A realizacién de practicas académicas externas estara cuberta polo seguro escolar, sempre que
se realicen en territorio nacional. Para o alumnado maior de vinte e oito anos formalizarase
obrigatoriamente, ao seu cargo, un seguro de accidentes.

2. A Universidade da Coruna dispdn dun seguro de responsabilidade civil que cubriria as posibles
continxencias, nos termos estipulados na pdliza, durante o desenvolvemento das practicas nas
gue se derivase responsabilidade civil da universidade. Non obstante, no caso de practicas en
gue concorran riscos excepcionais ou outras circunstancias, e asi se considere na convocatoria,
poderan contratarse seguros adicionais.

3. No caso de realizaciéon de practicas académicas externas fora do territorio nacional, o
alumnado esta obrigado a ter un seguro médico que garanta a asistencia sanitaria no pais onde
realizard o seu periodo de practicas (Tarxeta Sanitaria Europea ou seguro privado). Con todo, as
prestaciéns da Tarxeta Sanitaria Europea ou dun seguro privado poden non ser suficientes en
caso de repatriacion ou determinadas intervenciéns médicas, polo que se recomenda ao
alumnado a contratacién dun seguro complementario privado. En calquera caso, solicitaraselle
gue acredite a tramitacidon da Tarxeta Sanitaria Europea ou dun seguro privado antes da sua
partida. O alumnado que realice practicas no estranxeiro debera subscribir un seguro adicional
de asistencia en viaxe que cubra, polo menos, responsabilidade civil privada, danos a terceiros,
accidentes persoais e repatriacién.

Novena.- DEREITOS E DEBERES DO ALUMNADO.

1. O alumnado en practicas terda dereito a contar cun titor ou titora externa da entidade
colaboradora e un titor ou titora académica da universidade.

2. 0O alumnado en précticas tera dereito a:

a) Ser avaliados no desenvolvemento das suas actividades, segundo o establecido no
programa. A avaliacion referirase a consecucién dos obxectivos de formacién que deberan ser
cofiecidos polo titor ou titora externa. O alumnado terd dereito a cofiecer os criterios de
avaliacion.

b) Que se lle imputen os créditos cursados para os efectos de finalizacion de estudos no caso
das practicas curriculares, sempre que conten coa avaliacién positiva do seu periodo de
practicas. No caso das practicas extracurriculares, a que a Universidade acredite as practicas
realizadas facéndoas constar no expediente e no Suplemento Europeo ao Titulo (SET) sempre
gue conten con avaliacién positiva e se realicen antes do remate dos estudos.

c) Expedicidn, por parte da entidade colaboradora, unha vez finalizado o periodo de practicas
con avaliacion positiva, dunha certificacion con menciéon expresa do nivel acadado na
realizacién das practicas e indicacion da especialidade a que estivo orientada a sua formacion,
de ser o caso.

d) Que se lle recofeza a propiedade intelectual e industrial nos termos establecidos na
lexislacidn reguladora da materia.

e) Recibir, por parte da entidade colaboradora, informacién da normativa de seguridade e
prevencion de riscos laborais.

f) Cumprir coa sua actividade académica, formativa e de representacion e participacion, previa
comunicacion con antelacién suficiente 4 entidade colaboradora.

g) Dispofier, no caso do alumnado con discapacidade, dos recursos necesarios para 0 acceso a
tutela, 4 informacidn, 4 avaliacidn e & realizacion das practicas en igualdade de condicidns.

h) Conciliar, no caso do alumnado con discapacidade, a realizacion das practicas con aquelas
actividades e situaciéons persoais derivadas ou relacionadas coa sua situacion de
discapacidade.

i) O alumnado en practicas que por razon das actividades formativas tefa acceso, en calquera
fase do tratamento, a datos de caracter persoal non revelard, a persoa allea 4 entidade
colaboradora, informacién da que tivera cofiecemento, nin utilizara ou dispora dela dun xeito
ou cunha finalidade distinta @ esixida polas acciéns formativas, obriga que subsistird ainda
despois de rematadas as mesmas, respondendo en caso de incumprimento do deber de
segredo fronte & entidade colaboradora, sen prexuizo das responsabilidades que por igual
causa puideran derivarse ante a Axencia Espafiola de Proteccion de Datos.

3. No caso das practicas curriculares se o alumnado, unha vez matriculado, non recibiu a
formacién por incumprimento da entidade colaboradora, o centro deberd procurar a sua
incorporacién noutra entidade para desenvolver as practicas dentro da mesma convocatoria.

De resultar imposible, terd dereito 4 devolucién dos prezos publicos pagados e preferencia na
asignacion na seguinte convocatoria.

No caso de practicas extracurriculares se o alumnado, unha vez matriculado, non recibiu a
formacién por incumprimento da entidade xestora ou da entidade colaboradora, podera optar,
de ser o caso, pola devolucidn dos prezos publicos pagados, pola sua inclusién nunha lista de
agarda ou pola sua inscricion automadtica nunha nova convocatoria. Este alumnado terd
preferencia sobre as novas solicitudes de practicas extracurriculares.

Asi mesmo, teran os dereitos establecidos no Real decreto 592/2014, do 11 de xullo, polo que
se regulan as practicas académicas externas dos estudantes universitarios, no Real decreto
1791/2010, do 30 de decembro, polo que se aproba o “ Estatuto do estudante universitario”.

4. Durante o periodo de practicas, o alumnado deberd desenvolver o proxecto formativo e
elaborar unha memoria final e, de ser o caso, un informe intermedio.

5. Con relacion a entidade en que se desenvolven as practicas, o alumnado debera:
a) Incorporarse na data acordada e cumprir o horario previsto no anexo.
b) Cumprir e respectar o sistema organizativo da entidade.
c) Gardar o debido sixilo respecto dos asuntos que cofiezan na sua tarefa.
d) Cumprir e respectar as normas de seguridade e prevencion de riscos laborais da entidade.
e) Cumprir con dilixencia e boa fe as actividades acordadas coa entidade colaboradora.

6. O alumnado de practicas curriculares estard obrigado a realizacidon da totalidade de créditos
dos que estean matriculados, de acordo co establecido no plano de estudos, para obteren o
recofiecemento académico.

O incumprimento das suas obrigas podera determinar a perda automatica dos seus dereitos
como estudante en practicas sen prexuizo das acciéns disciplinarias que procedan.

Décima.-TITORIZACION DAS PRACTICAS.

A cada estudante seralle atribuido unha titora ou titor académico que sera docente da titulacion
por designacién do centro para cada practica ofertada coa misién de facer un seguimento mais
directo, dar resposta as expectativas formativas establecidas, asegurar o seu correcto
desenvolvemento e avalialo de acordo co proxecto formativo e o programa ou guia docente da
materia. A titora ou titor académico tamén serd o responsable de avaliar ao alumnado de practicas
externas curriculares conforme os criterios de avaliacidon que se fixen e segundo o procedemento
de avaliacién establecido pola UDC.

Cada estudante contard tamén cunha titora ou titor na entidade colaboradora onde realice as
practicas. Serd o responsable de aplicar o plan de formacidn previsto e elaborar os informes de
valoracién que lle sexan solicitados sobre o traballo desenvolvido pola alumna ou alumno.

Décimo primeira.- DEREITOS E OBRIGAS DAS TITORAS E TITORES.

1. A titora ou titor externo da entidade colaboradora tera dereito a:

a) O recofiecemento da sua actividade colaboradora por parte da universidade, a través da sua
solicitude.

b) A recibir informacién acerca do regulamento de practicas académicas externas.
c) A recibir informacion sobre o proxecto formativo e as condicidns do seu desenvolvemento.

d) A obter a informacidén e o apoio necesarios para o cumprimento dos fins propios da sua
funcion.

2. Aftitora ou titor externo da entidade colaboradora terd os seguintes deberes:
a) Acoller o alumnado e organizar a actividade segundo o establecido no proxecto formativo.

b) Supervisar as suas actividades, orientar e controlar o desenvolvemento da practica cunha
relacion baseada no respecto mutuo e o compromiso coa aprendizaxe.

c) Informar ao alumnado da organizacidon e funcionamento da entidade e da normativa de
interese, especialmente a relativa a seguridade e riscos laborais.

d) Coordinar coa titora ou titor académico da universidade o desenvolvemento das actividades
establecidas no convenio que deberan contemplar:

12) As modificacions do plan formativo que poidan ser necesarias para o desenvolvemento
da practica.

29) A comunicacién e resolucidn das incidencias que puidesen xurdir.

39) O control de permisos para a realizacién de exames e/ou outro tipo de actividades de
caracter académico.

42) Emitir o informe final e, de ser o caso, o informe intermedio.

59) Proporcionar a formacion complementaria que precise o alumnado para a realizacién
das practicas.

62) A entidade colaboradora debera proporcionar ao alumnado os medios materiais
indispensables para o desenvolvemento das practicas.

79) Facilitar e estimular a achega de propostas de innovacién, mellora e emprendemento
por parte do alumnado.

89) Facilitar 4 titora ou titor académico da universidade o acceso & entidade para o
cumprimento dos fins propios da sua funcién.

99) Gardar confidencialidade en relacion con calquera informacidn que coifieza do
alumnado como consecuencia da sua actividade como titora ou titor.
109) Prestar axuda e asistencia ao alumnado durante a suUa estancia na entidade, para a
resolucion daquelas cuestions de caracter profesional que poida necesitar no desempefio
das actividades que realiza.

3. Atitora ou titor académico da universidade tera os seguintes dereitos:

a) Recofiecemento efectivo da sua actividade académica, sen que do devandito
recofiecemento poidan derivarse en ningln caso efectos retributivos especificos.

b) Recibir informacién verbo do regulamento de practicas académicas externas, asi como do
proxecto formativo e das condicidns baixo as que se desenvolvera a estancia do alumnado que
debe tutelar.

c) Ter acceso 4 entidade colaboradora para o cumprimento dos fins propios da sta funcion.
4. A titora ou titor académico da universidade terd os seguintes deberes:

a) Velar polo normal desenvolvemento do proxecto formativo, garantindo a compatibilidade
do horario das practicas coas obrigas académicas, formativas, de representacion e
participacién do alumnado.

b) Facer un seguimento efectivo das practicas coordinandose coa titora ou titor externo da
entidade colaboradora e vistos, de ser o caso, os informes de seguimento.

c) Autorizar as modificaciéns que se produzan no proxecto formativo.
d) Avaliar as practicas do alumnado titorizado.

e) Gardar confidencialidade sobre a informacidn que cofieza como consecuencia da suUa
actividade como titora ou titor.

f) Informar @ persoa responsable das practicas académicas externas na universidade das
posibles incidencias xurdidas.

g) Supervisar e, de ser o caso, solicitar a adecuada disposicién dos recursos de apoio
necesarios para asegurar que o alumnado con discapacidade realice as suas practicas en
condicions de igualdade de oportunidades, non discriminacion e accesibilidade universal.

Décimo segunda. MEMORIA DAS PRACTICAS.

Ao rematar o periodo de practicas cada alumna ou alumno debera realizar unha memoria final
sobre o traballo desenvolvido que entregara a titora ou titor académico.

Décimo terceira. PROCEDEMENTO DE AVALIACION.

A titora ou titor académico, & vista do informe da entidade colaboradora e da memoria final do
alumnado, avaliard as practicas desenvolvidas cubrindo o correspondente informe de valoracion.

Décimo cuarta. CERTIFICACION DA ENTIDADE COLABORADORA.

No caso de que a avaliacién da memoria e o informe de actuacién do alumnado sexan favorables, a
entidade colaboradora emitird para cada alumna ou alumno unha certificacién na que debe
constar o tempo de colaboracién, e as actividades, traballos, investigacidns, etc. realizados nela. A
certificacion debera especificar que carecera de efectos académicos quedando supeditada, a estes
efectos, & avaliacién que realice a UDC das practicas.

Décimo quinta. EFECTOS DAS PRACTICAS.

A realizacién das practicas curriculares polo alumnado computard para a obtencién dos titulos
correspondentes co caracter establecido no plan de estudos.

No caso das practicas extracurriculares, non formardn parte do plan de estudos, pero figurardn no
expediente e no Suplemento Europeo ao Titulo, sempre que se realizaran antes da finalizacién dos
estudos.

Décimo sexta. PROTECCION DE DATOS.

As partes comprométense a cumprir o establecido no Regulamento (UE) 2016/679 do Parlamento
Europeo e do Consello, de 27 de abril de 2016, relativo d proteccion de datos das persoas fisicas no
que respecta ao tratamento de datos persoais e d libre circulacion destes datos e polo que se
derroga a Directiva 95/46/CE (Regulamento xeral de proteccion de datos), asi como na Lei 3/2018,
de proteccidon de datos de caracter persoal e da garantia dos dereitos dixitais e no resto da
lexislacion espanola aplicable nesta materia.

O alumnado en practicas que por razon das actividades formativas tefia acceso, en calquera fase
do tratamento, a datos de cardcter persoal non revelar3, a persoa allea 8 entidade colaboradora,
informacidn da que tivera cofiecemento, nin utilizarad ou dispora dela dun xeito ou cunha finalidade
distinta & esixida polas accidéns formativas, obriga que subsistird ainda despois de rematadas as
mesmas, respondendo en caso de incumprimento do deber de segredo fronte & entidade
colaboradora, sen prexuizo das responsabilidades que por igual causa puideran derivarse ante a
Axencia Espaiiola de Proteccidn de Datos.

Para tal efecto o alumnado podera asinar coa entidade colaboradora un documento no que se
obrigue a cumprir o deber de segredo antes citado.

A Universidade da Corufia (UDC) protexe e garante o dereito fundamental a proteccidon de datos e
amadsase especialmente sensibilizada pola salvagarda da privacidade das persoas. O tratamento de
datos faise de acordo co Regulamento (UE) 2016/679 citado, coa Lei 3/2018, de proteccién de
datos de caracter persoal e da garantia dos dereitos dixitais asi como co resto da lexislacién
espafiola aplicable nesta materia. Asi as cousas, este tratamento responde aos principios de
licitude, lealdade, transparencia, limitacion da finalidade, minimizacién dos datos, exactitude,
limitacién do prazo de conservacidn, integridade, confidencialidade e responsabilidade proactiva.

Décimo sétima. NOTIFICACION ELECTRONICA.

Segundo o artigo 14.2 da Lei 39/2015, do 1 de outubro, do procedemento administrativo comun
das administracidns publicas, os colectivos que estan obrigados a relacionarse a través de medios
electréonicos coas administraciéns publicas, e polo tanto, a recibir notificaciéns por canles
electrénicas son: as persoas xuridicas, as entidades sen personalidade xuridica, os colexios
profesionais, os que representen un interesado que estea obrigado a relacionarse
electronicamente coa Administracion e os empregados das administraciéns publicas para os
tramites que realicen con elas por razén da sta condicion de empregado publico.

As notificacidons realizaranse sé por medios electrénicos a través do Sistema de Notificacidn
Electrénica de Galicia Notifica, https://notifica.xunta.gal. Para poder acceder a unha notificacion

electrénica, a persoa interesada deberd contar cun certificado electrénico asociado ao NIF que
figure como destinatario da notificacidn (persoa fisica ou xuridica). Asi mesmo, a persoa interesada
podera autorizar a calquera outra persoa a acceder ao contido das suas notificaciéns.

Décimo oitava. COMISION DE SEGUIMENTO.

Créase unha comisién de seguimento e interpretacién do presente convenio. Intégrana, por parte
da UDC, o vicerreitor ou vicerreitora con competencias en materia de practicas académicas
externas, ou persoa en que delegue, e a persoa responsable das practicas do centro, e por parte da
entidade colaboradora as duas persoas que esta designe. O vicerreitor ou vicerreitora con
competencias en materia de prdcticas académicas externas, ou persoa en quen delegue, serd a
persoa interlocutora da Universidade coa entidade colaboradora en todo o relativo a este
convenio.

A Comisidn de Seguimento terd as seguintes competencias:

1.Resolver os problemas que presente a sUa execucion.

2.Interpretar e aplicar, con cardcter xeral, as estipulacidns deste convenio, asi como controlar o seu
cumprimento e resolver os conflitos entre partes.

3.Tomar medidas en relacion coas incidencias que xurdan na realizacion das practicas, incluida a
expulsiéon do alumnado que non cumpra as cldusulas do convenio.

A comisién reunirase cando asi o considere necesario calquera das partes.

Décimo novena. NORMAS DE APLICACION SUPLETORIAS.

A falta de determinacién no convenio, seranlle de aplicacion as seguintes normas:

a) Real decreto 1393/2007, do 29 de outubro polo que se establece a ordenacion das
ensinanzas universitarias.

b) Real decreto 592/2014 de 11 de xullo, polo que se regulan as practicas académicas externas
dos estudantes universitarios.

c) Lei 39/2015, do 1 de outubro, do procedemento administrativo comun
d) Lei 40 /2015, do 1 de outubro, do réxime xuridico do sector publico

e)) Normativa do Plan de estudos da titulacion.
f) Regulamento de practicas externas da UDC.

g) Convocatorias de practicas externas e demais disposicidns xerais de aplicacion.

Vixésima. VIXENCIA DO CONVENIO.

O convenio terd efectos dende a sua sinatura e a sua duracion serd de catro anos, podendo
prorrogarse de forma expresa para os seguintes catro anos de comun acordo polas partes e en
tanto non se denuncie expresamente como minimo cun ano de antelacién.

En todo caso, non se poderd rescindir mentres existan estudantes realizando practicas.

Vixésimo primeira. RESOLUCION DO CONVENIO.

Seran causas de resolucién do convenio:
a) O mutuo acordo das partes.
b) O incumprimento das clausulas contidas nel, tras a reunion da Comision de Seguimento.

A denuncia do convenio podera ser realizada por calquera das partes, debendo comunicalo por
escrito coa antelacion establecida na clausula vixésima.

Unha vez extinguido o convenio, deberd asegurarse ao alumnado que esta desenvolvendo as
actividades formativas obxecto deste acordo, a posibilidade de finalizalas.

Vixésimo segunda. XURISDICION.

As partes comprométense a resolver amigablemente as diferenzas que puideran xurdir. A Comision
de Seguimento estara facultada para resolver cantas dubidas xurdan na execucion do convenio. As
cuestidons litixiosas que puideran xurdir na sua interpretacion e cumprimento serdn de
coflecemento e competencia da xurisdicién contencioso-administrativa.

POLA CONSELLERIA DE CULTURA E

POLA UNIVERSIDADE DA CORUNA
TURISMO

Roman Rodriguez Gonzalez Julio Ernesto Abalde Alonso

ANEXO |
ANEXO AO CONVENIO DE COLABORACION ENTRE A CONSELLERIA DE CULTURA E TURISMO E A
UNIVERSIDADE DA CORUNA PARA A REALIZACION DE PRACTICAS ACADEMICAS EXTERNAS
CURRICULARES OU EXTRACURRICULARES DO ALUMNADO DA UDC EN ARQUIVOS E MUSEOS DA
CONSELLERIA DE CULTURA E TURISMO.

CURSO ACADEMICO 20...../20....

As persoas que asinan este documento manifestan que leron e aceptan as condicidns e
compromisos establecidos no Convenio de Colaboracidn subscrito entre a Conselleria de Cultura e
Turismo e a Universidade da Corufia, e de acordo coas clausulas contempladas no dito convenio,
fan constar a seguinte informacion:

1.- Tipo de practicas

O Curriculares
O Extracurriculares
O Traballo fin de grao/master

2.- Estudante beneficiario ou beneficiaria
NOME PRIMEIRO APELIDO SEGUNDO APELIDO

NIF

A/o estudante declara cumprir os requisitos establecidos para a realizacién das practicas (clausula
terceira do convenio) asi como estar ao corrente no pagamento do seguro establecido na cldusula
oitava 1. do convenio (seguro escolar para menores de 28 anos; seguro especifico para os maiores
de 28 anos).

3.- Titulacion na que estd matriculado ou matriculada

4.- Centro dependente da Conselleria de Cultura e Turismo onde se desenvolveran as
actividades

5.- Titora ou titor académica:
NOME PRIMEIRO APELIDO SEGUNDO APELIDO

NIF

6.- Titora ou titor da entidade colaboradora:
NOME PRIMEIRO APELIDO SEGUNDO APELIDO

NIF

7.- Duracion das Practicas Académicas Externas (dd/mm/aa):

Do ao N¢ total de dias Horas/dia

8. O réxime de permisos serda acordado pola entidade colaboradora e o alumnado, e debera
adaptarse as normas que a Universidade poida establecer. En todo caso, deberdn respectarse por
parte da entidade colaboradora as obrigas de asistencia 4 Universidade motivadas polo
cumprimento da actividade académica e formativa, asi como de representacion e participacion do
alumnado tal e como se establece na cldusula quinta, apartado 3 do presente convenio.

9. O obxectivo educativo destas practicas é que o alumnado aplique e complemente os
cofiecementos adquiridos na sua formacion académica, favorecendo a adquisiciéon de
competencias que o preparen para o exercicio de actividades profesionais, faciliten a sua
empregabilidade e fomenten a sua capacidade de emprendemento.

10. Proxecto formativo das practicas (actividades, competencias, obxectivos especificos, etc.)

O proxecto formativo concreto das practicas académicas externas ficard reflectido para cada caso
neste apartado. O proxecto formativo terd en conta os principios de inclusidn, igualdade de
oportunidades, non discriminacién e accesibilidade universal. O perfil e o nivel de afondamento
dependerdan dos labores a desenvolver polo alumnado dentro do marco do convenio de
colaboracién. O alumnado realizard unha estadia onde pordn en practica os cofiecementos
adquiridos adaptandose asi a unha realidade concreta do traballo dia a dia.

11. A/o estudante comprométese a cumprir coas obrigas establecidas no convenio:
a) Incorporarse na data acordada e cumprir o horario previsto no anexo.
b) Cumprir e respectar o sistema organizativo da entidade.
c) Gardar o debido sixilo respecto dos asuntos que cofieza na sua tarefa.
d) Cumprir e respectar as normas de seguridade e prevencion de riscos laborais da entidade.

e) Cumprir con dilixencia e boa fe as actividades acordadas coa entidade colaboradora.

13.- Informacién de proteccién de datos:

Entidade

Universidade da Coruna

Responsable do tratamento

Secretaria Xeral

Finalidade

Xestién dos procesos de acceso a universidade, de matricula,
continuacién de estudos, traslados, xestion dos expedientes
académicos, dos titulos e dos cursos de posgrao, terceiro ciclo e
formacién continua, tramitaciéon de reclamacions, recursos,
gueixas e suxestions, control econdmico de prezos, enquisas,
practicas, asi como calquera outra actividade que se inclia na
xestion académica administrativa.

Lexitimacion

Prestacién do servizo publico de educacién superior (Lei
organica 6/2001, de Universidades e Lei autonémica 6/2013, do
Sistema Universitario de Galicia). No seu caso, consentimento
das persoas interesadas.

Persoas destinatarias

Poderanse ceder datos a administraciéns publicas con
competencias na materia, e nos supostos de obrigas legais.

Dereitos

Acceder, rectificar e suprimir datos, limitar o seu tratamento,
oponerse ao mesmo e a portabilidade dos datos.

Informacion Adicional

Pédese consultar informacién adicional na politica de
privacidade e proteccién de datos aloxada en:
https://www.udc.es/gl/goberno/equipo_reitoral/secretaria/prot

eccion-de-datos/

Transferencias internacionais

Non se prevén

O que se asina, por triplicado, en

A titora ou titor académica/o

ANEXO Il
RELACION DE CENTROS E FACULTADES DA UDC INCORPORADOS A ESTE CONVENIO
Campus da Coruiia
Facultade de Ciencias da Comunicacion
Facultade de Ciencias da Educacién
Facultade de Socioloxia
Escola Universitaria de Turismo

Campus de Ferrol

Facultade de Humanidades e Documentacidn

